



	
	

	
	

	Page:Kajawen 08 1928-01-28.pdf/6

	
		From Wikisource

		


		

		
		

		Jump to navigation
		Jump to search
		This page has not been proofread. 
ꦩꦁꦒꦶꦃꦗꦤ꧀ꦩꦒꦸꦩꦭꦸꦤ꧀ꦠꦸꦁ꧈ꦲꦶꦁꦏꦁꦥꦶꦤ꧀ꦝꦱꦠꦠꦤꦶꦫꦺꦁꦮꦺꦴꦁꦱꦏꦶꦠ꧀꧈ꦢꦸꦥꦶꦏꦁꦱꦺꦴꦤꦲꦤ꧀ꦢꦸꦭꦸ꧈ꦏꦤ꧀ꦝꦼꦒ꧀ꦲꦚꦏꦼꦠ꧀ꦠꦶꦲꦭꦺꦴꦤ꧀꧉ ꧅ꦠꦤ꧀ꦏꦼꦤ꧀ꦝꦠ꧀ꦔꦩ꧀ꦧꦸꦱ꧀ꦲꦩ꧀ꦧꦸꦱ꧀꧈ꦤꦸꦭꦾꦔꦸꦢꦶꦕꦫꦤꦶꦁꦠꦸꦠꦸꦭꦸꦁ꧈ꦏꦁꦠꦶꦤꦼꦩꦸꦒꦶꦠꦒꦶꦠꦚꦏꦺꦴꦠ꧀ꦠꦺꦴꦥꦶ꧈ꦤꦸꦭꦾꦧꦶꦤꦼꦏ꧀ꦠꦲꦸꦩꦩ꧀ꦥꦿꦸꦁ꧈ꦠꦤ꧀ꦥꦼꦒꦠ꧀ꦲꦁꦒꦸꦁꦒꦶꦤꦺꦴꦤ꧀ꦝꦺꦴꦭ꧀꧉꧅ꦫꦶꦮꦸꦱꦶꦁꦒꦛꦸꦏ꧀ꦠꦸꦤ꧀ꦝꦸꦏ꧀꧈ꦩꦿꦶꦁꦢꦸꦤꦸꦁꦔꦶꦁꦏꦁꦗꦸꦫꦸꦠꦸꦠꦸꦭꦸꦁ꧈ꦢꦾꦤ꧀ꦠꦶꦤꦩ꧀ꦥꦶꦏꦭꦮꦤ꧀ꦒꦶꦠꦤꦶꦁꦲꦠꦶ꧈ꦤꦸꦭꦾꦲꦸꦩꦁꦏꦠ꧀ꦠꦸꦠ꧀ꦥꦸꦁꦏꦸꦂ꧈ꦲꦶꦁꦱꦭꦏꦸꦤꦶꦁꦱꦒꦮꦺꦴꦤ꧀꧉꧄ꦫꦶꦱꦩ꧀ꦥꦸꦤ꧀ꦤꦶꦁꦏꦼꦠꦼꦩꦸ꧈ꦥꦤ꧀ꦲꦶꦔꦁꦏꦠ꧀ꦗꦤ꧀ꦩꦏꦤ꧀ꦛꦶꦱꦂꦗꦸ꧈ꦥꦤ꧀ꦲꦶꦁꦔꦿꦶꦏꦸꦱꦺꦴꦤꦲꦫꦤ꧀ꦲꦤ꧀ꦠꦸꦏ꧀ꦏꦂꦢꦶ꧈ꦢꦺꦤ꧀ꦤꦶꦫꦠꦶꦤ꧀ꦢꦏ꧀ꦠꦸꦠꦸꦭꦸꦁ꧈ꦩꦂꦒꦱꦁꦱꦫꦤꦶꦁꦲꦸꦮꦺꦴꦁ꧉꧄ꦩꦏꦠꦼꦤ꧀ꦏꦂꦪꦤꦶꦥꦸꦤ꧀꧈ꦥꦸꦤꦁꦱꦺꦴꦤꦲꦶꦁꦱꦭꦩꦶꦤꦶꦥꦸꦤ꧀꧈ꦏꦁꦏꦢꦾꦺꦏꦸꦪꦼꦏ꧀ꦠꦶꦠꦤ꧀ꦥꦿꦧꦼꦢꦗꦤ꧀ꦩꦶ꧈ꦩꦭꦃꦪꦺꦤ꧀ꦲꦶꦁꦠꦶꦠꦶꦤꦶꦥꦸꦤ꧀꧈ꦏꦥꦫꦏꦮꦸꦂꦪꦤ꧀ꦏꦲꦺꦴꦠ꧀꧉꧄ꦲꦮꦶꦠ꧀ꦱꦺꦴꦤꦱꦠꦸꦲꦸ꧈ꦢꦂꦧꦼꦏꦺꦴꦢꦿꦠ꧀ꦊꦥꦱ꧀ꦲꦶꦁꦥꦔꦩ꧀ꦧꦸ꧈ꦭꦤ꧀ꦥꦔꦿꦱꦏꦁꦢꦲꦠ꧀ꦭꦤ꧀ꦝꦼꦥ꧀ꦏꦥꦠꦶ꧈ꦩꦶꦮꦃꦊꦥꦱ꧀ꦱꦶꦁꦥꦤ꧀ꦢꦸꦭꦸ꧈ꦠꦤ꧀ꦮꦺꦴꦤ꧀ꦠꦼꦤ꧀ꦏꦢꦶꦱꦒꦮꦺꦴꦤ꧀꧉꧄ꦪꦺꦤ꧀ꦠꦥꦶꦤꦶꦏꦶꦂꦠꦸꦲꦸ꧈ꦲꦶꦱꦶꦤꦶꦫꦲꦶꦁꦢꦺꦴꦚꦥꦸꦤꦶꦏꦸ꧈ꦠꦸꦩꦿꦥ꧀ꦗꦤ꧀ꦩꦠꦤ꧀ꦥꦶꦱꦃꦲꦁꦒꦸꦁꦔꦼꦁꦒꦺꦴꦤ꧀ꦤꦶ꧈ꦭꦸꦥꦸꦠ꧀ꦢꦢꦾꦱꦠꦿꦸꦩꦸꦁꦱꦸꦃ꧈ꦪꦼꦏ꧀ꦠꦶꦢꦢꦾꦩꦶꦠꦿꦏꦲꦺꦴꦠ꧀꧉꧄ꦏꦢꦶꦏꦁꦱꦺꦴꦤꦲꦶꦏꦸ꧈ꦥꦤ꧀ꦮꦸꦱ꧀ꦭꦶꦩꦿꦃꦲꦝꦏ꧀ꦏꦤ꧀ꦥꦶꦤꦼꦤ꧀ꦛꦸꦁ꧈ꦥꦫꦤ꧀ꦢꦼꦤꦼꦮꦺꦴꦤ꧀ꦠꦼꦤ꧀ꦱꦺꦴꦤꦏꦁꦥꦶꦤꦁꦒꦶꦃ꧈ꦢꦂꦧꦼꦏꦢꦶꦧꦾꦤ꧀ꦭꦶꦤꦁꦏꦸꦁ꧈ꦩꦭꦃꦲꦔꦱꦺꦴꦂꦏꦼꦤ꧀ꦲꦸꦮꦺꦴꦁ꧉

ꦏꦧꦂꦱꦤꦺꦱ꧀ꦥꦿꦗ

꧋ꦕꦫꦶꦪꦺꦴꦱ꧀ꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦏꦫꦗꦤ꧀ꦲꦶꦁꦯꦶꦪꦼꦩ꧀

꧋ꦱꦩ꧀ꦧꦼꦠ꧀ꦠꦶꦥꦸꦤ꧀ꦏꦗꦮꦺꦤ꧀ꦎꦁ 6

꧋ꦲꦶꦁꦏꦗꦮꦺꦤ꧀ꦎꦁꦏ 6 ꦱꦩ꧀ꦥꦸꦤ꧀ꦏꦕꦫꦶꦪꦺꦴꦱ꧀ꦱꦏꦼꦤ꧀ꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦮꦂꦤꦶꦤꦶꦁꦧꦺꦴꦁꦱꦲꦶꦁꦏꦁꦱꦩꦶꦢꦸꦢꦸꦤꦸꦁꦮꦺꦴꦤ꧀ꦠꦼꦤ꧀ꦲꦶꦁꦏꦫꦗꦤ꧀ꦯꦶꦪꦼꦩ꧀꧉ꦲꦶꦁꦔꦿꦶꦏꦶꦱꦩꦁꦏꦼꦧꦝꦼꦔꦤ꧀ꦝꦂꦫꦏꦼꦤ꧀ꦧꦧꦢ꧀ꦢꦶꦥꦸꦤ꧀ꦏꦫꦗꦤ꧀ꦮꦲꦸꦱꦮꦠꦮꦶꦱ꧀ꦔꦤ꧀ꦠꦺꦴꦱ꧀ꦢꦸꦩꦸꦒꦶꦒꦒꦪꦸꦠ꧀ꦠꦤ꧀ꦤꦶꦥꦸꦤ꧀ꦏꦭꦶꦪꦤ꧀ꦠꦤꦃꦗꦮꦶꦏꦭꦲꦶꦁꦗꦩꦤ꧀ꦏꦶꦤ꧉

꧋ꦩꦼꦁꦒꦃꦤꦩꦯꦶꦪꦼꦩ꧀ꦥꦸꦤꦶꦏ꧈ꦛꦸꦏꦸꦭ꧀ꦭꦶꦥꦸꦤ꧀ꦱꦏꦶꦁꦒꦒꦱ꧀ꦱꦤ꧀ꦮꦂꦤꦶꦮꦂꦤꦶ꧉ꦧꦺꦴꦁꦱꦌꦫꦺꦴꦥꦃꦲꦶꦁꦏꦁꦫꦸꦩꦶꦪꦶꦤ꧀ꦥꦶꦪꦩ꧀ꦧꦏ꧀ꦝꦠꦼꦁꦲꦶꦁꦔꦿꦶꦏꦸ꧈ꦲꦩꦱ꧀ꦠꦤ꧀ꦤꦶꦧꦶꦭꦶꦃꦤꦩꦯꦶꦪꦼꦩ꧀ꦮꦲꦸꦧꦺꦴꦠꦼꦤ꧀ꦲꦱ꧀ꦭꦶꦱꦏꦶꦁꦔꦿꦶꦏꦸ꧈ꦲꦤꦔꦶꦁꦲꦱ꧀ꦭꦶꦱꦏꦶꦁꦠꦶꦠꦶꦪꦁꦗꦮꦶ꧉ꦢꦺꦤꦺꦲꦶꦁꦏꦁꦩꦂꦠꦺꦴꦱ꧀ꦱꦏꦼꦤ꧀ꦫꦸꦩꦶꦪꦶꦤ꧀ꦥꦶꦪꦩ꧀ꦧꦏ꧀ꦧꦺꦴꦁꦱꦦꦺꦴꦂꦠꦸꦒꦶꦱ꧀꧈ꦭꦗꦼꦁꦧꦺꦴꦁꦱꦩ꧀ꦭꦪꦸꦠꦸꦮꦶꦤ꧀ꦱꦤꦺꦱ꧀ꦱꦶꦥꦸꦤ꧀ꦩꦭꦶꦃ꧈ꦲꦶꦁꦏꦁꦩꦏꦠꦼꦤ꧀ꦮꦲꦸꦭꦗꦼꦁꦢꦶꦥꦸꦤ꧀ꦲꦸꦒꦼꦩ꧀ꦩꦶꦢꦼꦤꦶꦁꦥꦫꦱꦒꦼꦢ꧀ꦱꦩꦁꦏꦼꦥꦸꦤꦶꦏ꧉ꦲꦤꦔꦶꦁꦱꦥꦸꦤꦶꦏꦱꦩ꧀ꦥꦸꦤ꧀ꦏꦱꦸꦩꦼꦉꦥ꧀ꦥꦤ꧀꧈ꦧꦶꦭꦶꦃꦤꦩꦯꦶꦪꦼꦩ꧀ꦲꦸꦠꦮꦶꦯꦪꦩ꧀꧈ꦥꦸꦤꦶꦏꦤꦩꦤꦶꦁꦤꦒꦫꦶꦔꦿꦶꦏꦸꦲꦶꦁꦏꦁꦱꦼꦥꦸꦃꦥꦶꦪꦩ꧀ꦧꦏ꧀꧉ꦏꦗꦮꦶꦥꦸꦤꦶꦏꦱꦏꦼꦝꦶꦏ꧀ꦱꦏꦼꦝꦶꦏ꧀ꦲꦶꦥꦸꦤ꧀ꦏꦭꦶꦃꦲꦺꦮꦸꦠꦲꦸꦤ꧀ꦱꦥꦿꦶꦏꦶ꧈ꦲꦶꦁꦔꦿꦶꦏꦸꦮꦺꦴꦤ꧀ꦠꦼꦤ꧀ꦱꦼꦱꦼꦧꦸꦠ꧀ꦠꦤ꧀ꦮꦂꦤꦶꦮꦂꦤꦶ꧈ꦲꦶꦁꦒꦶꦃꦥꦸꦤꦶꦏꦲꦱ꧀ꦭꦶꦱꦏꦶꦁꦱꦼꦱꦼꦧꦸꦠ꧀ꦠꦤ꧀ꦤꦶꦥꦸꦤ꧀ꦫꦗꦫꦗꦲꦶꦁꦏꦶꦛꦭꦭꦢꦤ꧀ꦯꦶꦪꦼꦩ꧀ꦮꦂꦤꦶꦮꦂꦤꦶ꧈ꦲꦶꦁꦏꦁꦒꦼꦒꦼꦤ꧀ꦠꦺꦴꦱ꧀ꦱꦤ꧀ꦲꦩ꧀ꦧꦮꦃꦲꦏꦼꦤ꧀ꦥꦿꦗꦯꦶꦪꦼꦩ꧀ꦮꦲꦸ꧉ꦠꦶꦪꦁꦯꦶꦪꦼꦩ꧀ꦥꦶꦪꦩ꧀ꦧꦏ꧀ꦲꦩꦱ꧀ꦠꦤ꧀ꦤꦶꦤꦒꦫꦶꦤꦶꦥꦸꦤ꧀꧇ Moeang Tai꧈ꦠꦼꦒꦼꦱ꧀ꦱꦶꦥꦸꦤ꧀ꦤꦒꦫꦶꦤꦶꦁꦠꦶꦪꦁꦠꦸꦫꦸꦤ꧀ Tai꧈ꦲꦤꦔꦶꦁꦢꦔꦸꦢꦔꦸ꧈










[image: ]

[image: ]

Retrieved from "https://wikisource.org/w/index.php?title=Page:Kajawen_08_1928-01-28.pdf/6&oldid=891684"


		Category: 	Not proofread




	





	Navigation menu

	
		

	
		Personal tools
	

	
		
			English
	Not logged in
	Talk
	Contributions
	Create account
	Log in


		
	



		
			

	
		Namespaces
	

	
		
			Previous page
	Next page
	Page
	Discussion
	Image
	Index


		
	



			

	
	
		Jawa
	
	
		
		

		
	



		

		
			

	
		Views
	

	
		
			Read
	Edit
	View history


		
	



			

	
	
		More
	
	
		
		

		
	



			

	Search

	
		
			
			
			
			
		

	




		

	

	

	
		
	

	

	
		Navigation
	

	
		
			Main Page
	Scriptorium
	News
	Recent changes
	Random page
	Random book
	Help
	Donate


		
	



	

	
		Tools
	

	
		
			What links here
	Related changes
	Special pages
	Permanent link
	Page information
	Cite this page
	Get shortened URL
	Download QR code


		
	




	
		Print/export
	

	
		
			Create a book
	Printable version
	Download EPUB
	Download MOBI
	Download PDF
	Other formats


		
	



	







		 This page was last edited on 11 July 2021, at 14:39.
	Text is available under the Creative Commons Attribution-ShareAlike License;
additional terms may apply.
See Terms of Use for details.



		Privacy policy
	About Wikisource
	Disclaimers
	Code of Conduct
	Developers
	Statistics
	Cookie statement
	Mobile view



		[image: Wikimedia Foundation]
	[image: Powered by MediaWiki]






